
აბსტრაქტი 

 

  წინამდებარე ნაშრომის მიზანია ფსიქოემოციური კვლევა ცერებრული 

დამბლის და აუტიზმის დიაგნოზის მქონე ბავშვების მშობლებში. კერძოდ კი, 

მოცემული კვლევის საფუძველზე  დავადგინე  დარღვევის მქონე ბავშვების 

მშობელთა, რომელ ჯგუფს ააქვს მაღალი სტრესული ფონი. აღნიშნულ  კვლევას 

ვატარებდი, თომას ჰოლმსისა და რიჩარდ რეიჰის (Holmes & Rahe, 1967), 

სტრესულ   მოვლენათა  შკალის; ბეკის (Aaron T. Beck 1961) დეპრესიის კითხვარის 

და მერაბიანის და ეპშტეინის (Mehrabiani & Epstein 1972) ემოციური ემპათიის 

საზომის მეშვეობით. 

  კვლევაში მონაწილეობა მიიღო 60 რესპოდენტმა. რესპოდენტებს შორის 

იყვნენ ნეიროგანვითარების ცენტრის პაციენთა მშობლები და 85 ბაგა-ბაღის 

აღსაზრდელთა მშობლები. აქედან 20 აუტისტური სპექტრის აშლილობის მქონე 

ბავშვის, 20 ცერებრული დამბლის და 20 ნორმალური განვითარების მქონე 

ბავშვის მშობელი. 

   კვლევის შედეგად დავადგინე რომ აუტისტური სპექტრის აშლილობის 

მქონე ბავშვთა მშობლებში უფრო  მაღალი სტრესული ფონია ვიდრე ცერებრული 

დამბლის დიაგნოზის მქონე ბავშვთა მშობლებთან. დეპრესიის ტესტის 

მონაცემების მიხედვითაც მძიმე დეპრესიის რისკი აუტისტური სპექტრის 

აშლილობის მქონე ბაშვთა მშობლებში ფიქსირდება.  რაც შეეხება ემპათიის 

მაჩვენებელს ცერებრული დამბლის მქონე ბავშვების მშობლებთან ბევრად 

მაღალია ვიდრე აუტისტური სპექტრის აშლილობის მქონე ბავშვთა მშობლებთან.  

 

 

 


